
SIS MWA APRÈ, GOUVÈNÈ HOCHUL SOULIYE SIKSÈ TARIF ANBOUTEYAJ LA: 
TRAFIK LA AP BESE, BIZNIS LAN AP MONTE, EPI Y AP FÈ ENVESTISMAN 

ENPÒTAN POU AMELYORE TRANSPÒ PIBLIK LA  
  

Eta Nouyòk reyisi bloke tantativ gouvènman federal la pou demantle pwogram ki 
reyisi a  

  

Trafik la bese nan tout rejyon Vil Nouyòk la; kalite lavi a amelyore; kantite pasaje 
nan transpò piblik la ogmante rive nan nivo pik apre pandemi an  

  

Aktivite ekonomik la ogmante nan vil Nouyòk nan sis premye mwa 2025 yo  

  

Pwogram nan pral finanse 15 milya dola nan amelyorasyon transpò piblik soti 
nan Hudson Valley, pase nan Long Island, rive nan vil Nouyòk  

  

Gouvènè Kathy Hochul ak Otorite Transpò Metwopoliten (Metropolitan Transportation 
Authority, MTA) te anonse jodi a ke nan sis premye mwa li yo, pwogram tarif anbouteyaj 
Vil Nouyòk la te reyisi diminye trafik epi ogmante revni pou finanse amelyorasyon 
transpò piblik nan tout rejyon an, pandan ke aktivite ekonomik nan Vil Nouyòk ap fleri. 
Aktive a 12:00 am nan dat 5 janvye, premye pwogram tarif anbouteyaj iben nan nasyon 
an diminye blokis nan Zòn Soulajman Anbouteyaj (Congestion Relief Zone, CRZ) 
Manhattan anba 60th Street la lè li fè chofè yo peye pou antre nan zòn nan. Revni ki 
soti nan tarif anbouteyaj la sou bon chemen pou rive nan 500 milyon dola yo prevwa an 
2025, sa ki pèmèt MTA a avanse 15 milya dola nan amelyorasyon kapital enpòtan pou 
transpò piblik nan sistèm metwo, bis, Wout Ray Long Island (Long Island Rail Road, 
LIRR), ak sistèm Wout Ray Metro-North li yo.  

  

"Sis mwa apre, li klè: tarif anbouteyaj la te yon gwo siksè, li fè lavi nan Nouyòk vin pi 
bon", Gouvènè Hochul te deklare. "Nan Nouyòk, nou oze fè gwo bagay, e pwogram 
sa a reprezante egzakteman sa - trafik la bese nan tout rejyon an, biznis la ap 
boujonnen, kantite pasaje transpò piblik la ogmante, epi n ap fè amelyorasyon istorik 
nan sistèm transpò nou an. Nou te defann tèt nou tou pandan senk mwa tantativ ilegal 
gouvènman federal la pou anile pwogram siksè sa a epi nou pral kontinye goumen - epi 
genyen - nan tribinal yo. Kamera yo rete limen."  

  

Eta Nouyòk ak MTA a te reyisi konbat plizyè defi legal kont tarif anbouteyaj epi yo te 
kanpe pou bloke tantativ ilegal Depatman Transpò Etazini (United States Department of 



Transportation, USDOT) ak Administrasyon Trump la pou mete fen nan pwogram nan. 
Nan mwa me, yo te bay yon òd preliminè nan ka Otorite Transpò Metwopoliten kont 
Duffy, pou kenbe tarif abouteyaj la an vigè pandan y ap tann lòt pwosedi tribinal epi pou 
entèdi gouvènman federal la pran mezi reprezay an repons.  

  

Prezidan ak Direktè Egzekitif Jeneral MTA, Janno Lieber, te deklare, "Soulajman 
anbouteyaj la se yon gwo siksè epi validasyon inisyativ la kontinye ap devèse. 
Pwogram nan ap reyalize tout objektif li yo an tèm de rediksyon trafik, ogmantasyon 
vitès vwayaj, sekirite, rediksyon bri ak plis ankò. Epi non sèlman Soulajman Konjesyon 
an ap bay tout benefis yo te prevwa yo – e plis ankò – li pwouve tou ke gouvènman Eta 
Nouyòk la ka egzekite gwo inisyativ anbisye yon fason efikas ki amelyore kalite lavi a 
nan fason ke Nouyòkè yo remake epi apresye."  

  

Prezidan Devlopman & Kontriksyon MTA a, Jamie Torres-Springer, te deklare, 
"Anplis tout benefis Nouyòkè yo deja ap santi nan lari nou yo, Soulaj Anbouteyaj ap bay 
aksè nan 25 estasyon metwo ak tren, siyal metwo modèn pou pasaje AC ak BDFM, 
nouvo wagon metwo ak tren, ak yon pakèt lòt pwojè esansyèl pou sistèm transpò piblik 
nou an. Nouvo MTA a ap travay di pou fè pwojè sa yo avanse pi byen, pi vit, epi mwens 
chè."  

  

Depi pwogram tarif anbouteyaj la te antre anvigè 5 janvye, li te bay yon pakèt avantaj 
daprè done Otorite Transpò Metwopliten (Metropolitan Transportation Authority, MTA) 
an ak lòt rapò ak etid ki soti nan gwoup biznis yo ak lòt sous done yo.  
  
Tarif anbouteyaj la ap diminye trafik epi amelyore kalite lavi a  
Nan sèlman sis mwa, tarif anbouteyaj la reyisi diminye trafik, akselere sikilasyon trafik 
la, epi diminye reta yo - pa sèlman nan Zòn Soulajman Anbiuteyaj la men nan tout 
rejyon an. Kantite machin k ap antre nan zòn nan diminye pa 11% depi lè yo te 
kòmanse mete tarif anbouteyaj la. Chak jou, gen 67,000 machin an mwens ki antre nan 
zòn nan, epi depi pwogram nan te kòmanse, gen plis pase 10 milyon machin an mwens 
ki antre nan zòn nan konpare ak ane pase.  

  

Dapre yon rapò ki soti nan Asosyasyon Plan Rejyonal (Regional Plan Association) la ak 
Waze, reta trafik yo diminye nan Zòn Soulajman Anbouteyaj la pa 25% epi nan tout 
rejyon metwopolitèn nan pa 9%. Reta yo diminye tou de 10% nan Bronx la ak 14% nan 
kèk pati nan konte Bergen, NJ. Tan pèdi akòz blokis trafik yo diminye 12%, sa ki bay sèt 
minit pou chak èdtan yo pase nan trafik an 2024 nan lavi pasaje yo. Tan vwayaj pou 
travèse rivyè yo te diminye de 6% pou rive jiska 42% an 2025 konpare ak 2024. Nan 
Tinèl Holland la, reta nan lè pik yo diminye pa 65% depi lè yo te kòmanse aplike tarif 
anbouteyaj. Nan Tinèl Lincoln nan, bis eksprès MTA yo ap vwayaje prèske 24% pi vit 
pase an 2024. Wout ak otowout ki apwoche Zòn Soulajman Anbouteyaj la, tankou 
Flatbush Ave nan Brooklyn ak Long Island Expressway, ap deplase pi vit pase ane 
pase tou.  

  

Rediksyon blokis yo amelyore kalite lavi nan Vil Nouyòk. Aksidan nan Zòn Soulajman 
Konjesyon an diminye a 14%. Blesi nan aksidan trafik yo diminye de 15% nan zòn nan, 



epi y ap santi benefis sekirite yo nan tout vil la. Semèn sa a menm, Depatman Transpò 
Vil Nouyòk la pibliye done ki montre ke lanmò pyeton nan lari Vil Nouyòk yo nan nivo ki 
pi ba ki bat rekò, sa koresponn ak nivo yo te wè pou dènye fwa an 2018.  

  

Anplis de sa, kalite lè a amelyore epi polisyon bri a diminye depi lè yo te lanse pwogram 
nan. Plent konsènan klakson ak bri machin ki rive nan 311 yo diminye a 45% an 2025. 
Yon nouvo rapò ki soti nan Depatman Sante ak Ijyèn Mantal Vil la ki te pibliye nan dat 2 
jiyè a montre nivo polisyon nan lè a ak ti patikil piti oswa (PM2.5) ki estab oswa k ap 
diminye nan pifò sit yo, ni andedan ni deyò Zòn Soulajman Anbouteyaj.  

  

Sèvis transpò piblik ak kantite pasaje yo ap ogmante  
Kantite pasaje transpò piblik nan tout mòd transpò yo ogmante soti janvye rive me 2025 
konpare ak menm peryòd ane pase a. Tout mwayen transpò piblik MTA yo te anrejistre 
yon kantite pasaje ki bat rekò apre pandemi an nan premye mwatye 2025 la.  
  

• Metwo: +7%  

• Bis: +12%  

• LIRR: +8%  

• Metro-North: +6%  

• Access-A-Ride: +21%  

  

Sèvis transpò piblik la te amelyore pwogresivman an 2025 pou rive nan nivo ki prèske 
bat rekò. Nan mwa me, pèfòmans alè m a tetwo a te 85.2%, pi bon mwa ki anrejistre 
andeyò pandemi an. Pèfòmans alè Wout Ray Long Island ak Metro-North te toujou nan 
oswa toupre 97% ak 98% respektivman an 2025. Bis yo ap deplase pi vit gras a tarif 
anbouteyaj. Vitès otobis yo ogmante an mwayèn 3.2% nan CRZ a, ak kèk wout ki 
ogmante jiska 25%.  

  

Gouvènè Hochul ak MTA a te fè envestisman istorik tou pou amelyore sèvis otobis la. 
Yo te ogmante sèvis la sou uit wout Otobis Eksprès enpòtan an mas ak sou 14 wout 
otobis lokal ki gen anpil pasaje nan dat 29 jen. MTA a te lanse tou premye faz 
Renouvèlman Rezo Otobis Queens lan nan dat 29 jen, pou pote sèvis ki pi souvan ak 
dirèk ak pi bon koneksyon pou 800,000 pasaje otobis NAN Queens. Faz 2 a ap lanse 
31 out.  

  

Aktivite ekonomik nan vil Nouyòk ap ogmante  
Blokaj se yon move bagay pou ekonomi an. Dapre yon rapò ki soti nan Partnership for 
New York City anvan yo te lanse tarif anbouteyaj la, biznis ak moun te konn pèdi plizyè 
santèn èdtan chita nan trafik, sa ki te koute ekonomi an 20 milya dola pa ane. Tarif 
anbouteyaj la se yon solisyon ki devlope lokalman pou yon defi jenerasyonèl.  

  

Benefis tarif anbouteyaj yo deja ap amelyore ekonomi Vil Nouyòk. Wwayajè yo ap 
ekonomize jiska 21 minit nan chak sans. Ekonomi tan ede biznis yo fè livrezon epi 
ekonomize depans. Valè anyèl ekonomi tan sa yo ta ka rive jiska 1.3 milya dola. Nan 
mwa me, aktivite pyeton nan distri biznis la nan Zòn Soulajman Anbouteyaj la ogmante 



a 8.4% konpare ak me 2024. Kwasans sa a pi rapid pase pou distri biznis ki andeyò zòn 
nan, ki te wè yon ogmantasyon 2.7%.  

  

Biznis ap pwospere nan Zòn Soulajman Anbouteyaj la an 2025. Broadway fèk sot 
pibliye pi gwo sezon li te janm genyen ak 1.9 milya dola nan lavant tikè; lavant an detay 
yo sou bon chemen pou ogmante a 900 milyon dola an 2025 konpare ak 2024; 
Okipasyon otèl te a 87% an avril 2025 konpare ak 85% an avril 2024; Lwaye biwo 
komèsyal nan premye trimès 2025 la te ogmante a 11% konpare ak katriyèm trimès 
2024 la epi li te ogmante 80% depi premye trimès 2024 la. An menm tan, Vil Nouyòk 
kounye a gen plis djòb nan istwa li – prèske 4.86 milyon an avril 2025. Sa reprezante 
yon kwasans 1.6% parapò ak avril 2024, sa ki depase mwayèn nasyonal la ki te 1.1%.  

  

MTA a ap envesti nan amelyorasyon transpò piblik ki finanse pa tarif anbouteyaj  
Lè yo pèmèt MTA a emèt 15 milya dola an obligasyon pou finanse pwojè nan Plan 
Kapital 2020-2024 li a, tarif anbouteyaj la ap alimente amelyorasyon atravè rezo MTA a. 
Pwojè amelyorasyon ki finanse pa tarif anbouteyaj yo enkli:  

  

• 435 wagon metwo R211 anplis - ki gen ladan 80 machin a koulwa ouvè anplis  

• 44 nouvo lokomotiv doub mòd ki pi fyab pou Wout Ray Long Island.  
• 300 nouvo machin M9A pou Wout Ray Metro-North ak Long Island.  
• Amelyorasyon siyal Kontwòl Tren ki Baze sou Kominikasyon (Communications 

Based Train Control, CBTC) sou liy A ak C ant Sant Vil Brooklyn ak Ozone Park, 
sa ki pèmèt yon sèvis ki pi souvan e ki pi fyab.  

• Amelyorasyon nan 23 estasyon metwo dapre Lwa sou Ameriken Andikape 
(Americans with Disabilities Act, ADA) yo, tankou nouvo asansè, platfòm 
rekonstwi, ak lòt amelyorasyon.  

  

Anplis de sa, finansman ki soti nan tarif anbouteyaj la pèmèt MTA a avanse ak kontra 
tinèl pou Faz 2 nan Metwo Second Avenue an, ke yo pral akòde nan dezyèm mwatye 
2025 la.  

  
###  

